
Populazio 050a (DIZEANIEAK).........rrveeermrrreeeesnenseeesesenssessesssnsssssessnnseees 16.315[ | SOS DEIAK i 112
AZAIEFA (KM2)..oorrieerrierieesieseseeasessess st sss st ssss s sss s enssss st 29| | Ertzaintza... e, 943 53 88 60
Oferta hotelera (n° plazas)/2009.............ccommmrreereemmerrereeissneessssssssesessssssen .504] | DY A 943 46 46 22
LANGADEZIA-1ASA (%) ...vvvvverenreersessenressssssesssssssssssssssssssssssssssssssesssssssssesssssssns 7,71 | Gurutze Gorria........coveevvvverrrverrnnnens 943222222
Bigarren mailako ikasketak dituen populazioa...............cooevveermereeeenreeennnees 51,8| | Itsas Etxea Anbulategia.............cco..... 943 64 00 50
Unibertsitate ikasketak dituen populazioa..........c.ccvceeereerecereecenererncunecnnen. 20,8| | Bidasoako Eskualdeko Ospitalea......943 00 77 00
Enplegua nekazaritzako eta arrantzako sektorean (afiliazioen %)............... 3,9| | Irun- Hondarribia Autobusak............ 943 6331 11
Enplegua industriaren sektorean (afiliazioen %)............ccooevveemrereeemnreeesseneennns 7,6] | Donostia-Hondarribia Autobusa.....943 64 13 02
Enplegua eraikuntzaren sektorean (afiliazioen %)..........ccooevvvveeeres covserrerveenne 8,2| | Taxi Geltokia......evvverreeeerieienieinnae. 943 64 12 56
Enplegua zerbitzuen sektorean (afiliazioen %)........ccooovvvvveeeerrevvvessssrerssennns 80,1 | | Radio TaXi..cwrereeriiieeriiccinens 943 633303
Enplegua zerbitzuen sektorean (afiliazioen %)........coeweemeereerrreeesmnseesseneeennne 3] | Irungo Tren geltokia..........ccocovurnuneces 943 64 96 37

Harpidetza txartela

Hemendik aurrera HONDARRIBIA aldizkaria zure etxean dohainik jaso nahi baduzu,
bete ezazu harpidetza txartel hau eta bidali edo eraman Udalatxeko Euskara Zerbitzura.

Izen-Abizenak:
Helbidea:
Telefonoa:

Irakurleak esanak

Hondarribiko herritarrentzat gune berria irekiko da iradokizuna eta iritziak jasotzeko
Hurrengo aletik aurrera, Hondarribia aldizkariak atal berri bar irekiko du, herritarren gutunak jasotzeko.Atal honek, herriaren
inguruko iradokizunak eta iritziak jasotzea da helburu.

Gutunak 20 lerro baino gutxiago izan behar ditu, eta idazlearen izen, abizen eta NAN zenbakia zehaztu behar da.
Herritarrak idatzian bere izena azaltzea nahi duen ala ez zehaztu beharko du.

Gutunak ondorengo helbidera bidali: info@zifcomunicacion.com

Argitaratzailea: Euskara batzordea Kolaboratzaileak: Naroa Susperregi, Cristina Ra-
Erredakzioa: Xabier Sagarzazu mos, Koldo Ortega, Miren Arrigain, ].M Mendizabal,

Diseinua: Leire Ruiz de Angulo Fermin Olaskoaga, Xabier Sagarzazu.
Inprimategia: Antza.

HONDARRIBIAk ez du bere gain hartzen aldizkarian adierazitako esanen eta eritzien ondorioak.

HONDAKINENTZAKO BOSGARREN EDUKIONTZIA
PROBAN IZANGO DA AMUTEN ETA PUNTALEAN

Kanpaina berri honetaz gain, ur
instalazioak ikuskatzeko etxeetan
bisitak jasoko direla iragarri du
Txingudiko Zerbitzuen Manko-
munitateak

Lehenengo aldiz, materia organikoa bil-
tzeko erabiltzen den edukiontzi ma-
rroiarekin proba egingo du Txingudiko
Zerbitzuen =~ Mankomunitateak,  lrun
eta Hondarribiako zenbait auzotan,
bere abonatuen %l6a suposatzen du-
ten 12.000 biztanle ingururi zuzenduta.

Hondarribiaren kasuan, Amute-Kostan
eta Puntalean jarri da martxan bizilagu-
nen artean edukiontzi marroiaren erabi-
lera probatzeko ekimena. Horretarako,
Mankomunitateak publizitate kanpaina
martxan jarri du Hondarribia-lrun sas-
kibaloi taldeko nesken irudia erabiliaz
eta Llortu doan edukiontzi berria irekit-
zen duen giltza ekologikoa leloarekin,

Proba honetan parte hartzeko interesa
azaldu duten bizilagunek, edukiontzi ma-
rroi honetan zer eta nola bota behar dena-
ri buruzko hitzalditxoak jaso dituzte otsai-
laren 9a eta |2a artean,Arraun Elkartean .

Edukiontzi berria erabiltzeko giltzak ba-
natu dira eta bertan, sukaldatu gabe dau-
den jatorri begetaleko hondakinak bota
behar dira (egosi gabeko sagar azalak,
barazkienak eta honelakoak), bai zuze-
nean zein bestela, erabiltzaileei banatu
zaizkien poltsa konpostagarrietan sartuta.

Proba honen helburua parte hartze-
ko grina erakusten duten familiekin lan
egitea da, gogoz parte hartu dezaten

EDUKIONTZI MARROI BERRIETAKO BAT, PUNTALEAN X.SAGARZAZU

eta edukiontzi hauetan biltzen denarekin
ahalik eta konpost hoberena egin ahal da-
din. Aurrerago Irun eta Hondarribia oso-
ra ere zabaldu nahi du edukiontzi marroia
Txingudiko Mankomunitateak.

Ur instalakuntzen ikuskatzea. Bestal-
de, Txingudiko Zerbitzuen Mankomunita-
teak jakitera eman du, era egokian akre-
ditatuta egongo diren langileen bitartez,
etxez-etxe bisitak egingo dituela. Bisiten

helburua etxe barruko kontagailuaren eta
inguruan duen ur instalakuntzen ikuskat-
zea egitea izango da, egokiak direla eta
ondo funtzionatzen ari direla jakin ahal
izateko.

Bisita hauek datozen sei hilabeteetan ze-
har egingo dira eta bertan, Mankomuni-
tateko langileekin batera, Euskadi 09 Pla-
naren bitartez kontratatutako lau langilek
ere parte hartuko dute.

Herrian Barrena K]

MUSIKA GELAREN SAIO BERRIAN GORPUTZ
PERKUSIOA LANDU DU MUSIKA ESKOLAK

Oso ondo pasa zuten udaletxera
hurreratu zirenek, Nestor Mora-
les eta Gorka Saez de Ibarraren
laguntzaz, gorputza musika egite-
ko erabiltzen

Hondarribiko Musika Eskolak  eki-
men ludiko eta didaktiko berria ja-
rri du aurten martxan, bertan ikasten
dutenei zein oro har musika atsegin

duen edonorri zuzendua: Musika Gela.

UDALETXEAN EGIN ZEN GORPUTZ-PERKUSIO SAIOAREN UNE BAT XABIER SAGARZAZU

Ekimen honen bitartez, musikaren eta ho-
nen historiaren alderdi ezberdinak jorrat-
zen dira, dibertsio eta entretenimendu
soilaren modura, dela hitzaldi baten bitar-
tez, dela kontzertu edo proiekzioekin.

Antzinako musikari buruz Tous les matins
du monde pelikula erakutsi zen kurtso ha-
sieran eta Maite Elizondo piano irakasleak
Teklaren eboluzioa jorratu zuen hitzaldi di-
daktikoan, gaur egungo pianora iritsi arte
tankerako instrumentuek izan duten bila-

kaera azalduaz, beti ere musikan adituak
ez direnei egokituta.

Musika Gelaren orain arteko azken saioa
otsailaren 3an egin zen udaletxean. Nes-
tor Morales Musika Eskolako irakasleak
eta Gorka Saez de Ibarra perkusionistak
Gorputz-perkusioa izan zuten gai.

Areto nagusian bildu zirenek, beso, hanka
eta bestelakoekin musika egin eta oso
ondo pasa zuten.

‘OTXOAN’ DOKUMENTALA AUR-
KEZTU DU EUSKAL TELEBISTAK —

“Garai bateko dendei eta Miguel Otxoa eta Mari Jose Oronozi | Mendibil bergararra da jatorriz baina

T .. P i . urteak daramatza Hondarribian bizit-
omenaldia” egin nahi izan die Silvia Mendibil zuzendariak sen eta Otxoako bezeroa zen. Berare-

kin batera, zenbait hondarribiarrek ere
parte hartu dute dokumentala egiten.
Hala nola, Xabi Strubellek konposatu
du musika eta Demetrio Elorz aritu da
muntaia lanetan.

Laburrean

-Bertako euskara, telebistan. Be-
tiko janari denda horietako baten bi-
zitza eta han ematen diren harremanak
jaso ditu Silvia Mendibilek Otxoa den-
daren azken urtean zehar errodatutako
dokumentalean. Bide batez, Hondarri-
biko euskara ere lau haizeetara zabaldu
du filmak Euskal Telebistan, jabe, beze-
ro eta langileen hitzekin.

-Promozioa. Euskal Telebistaren Edu-
kilab egitasmoaren baitan burutu da
Otxoan, Kanaki Films ekoizpen etxea-
rekin batera eta Kutxaren, Eusko Jaur-
laritzaren eta Hondarribiko Udalaren
babesarekin. Urtarrilaren 28an Hon-
darribian aurkeztu zuten eta hurrengo
egunetan komunikabide askotan agertu
ziren egile eta protagonistak. Euskal Te-
DOKUMENTALEKO LAN TALDEA, PROTAGONISTAK ETA BABESLEAK XABIER SAGARZAZU lebistak berak ere, albistegietan eman
zuen proiektu honen berri eta emititu

lazko abuztuan ateak itxi zituenetik, hon- zuen Mendibilek urtarrilaren 28an, Otxoa zen asteburu osoan zehar etengabe
darribiar askok faltan botatzen dute San denda zegoen San Pedro kaleko leku be- | iragarri zuen dokumentala.

Pedro kaleko Otxoa janaridenda. Horien rean egindako aurkezpenean.
artean dago ETBko kazetari den Silvia -Arma Plazan ikusgai. Telebistan
Mendibil , Otxoan dokumentala zuzendu “Otxoan omenaldi bat ere bada hemen lan | €gin zen estreinaldi ofizialaren aurre-
etaidatzi duen kazetari eta errealizatzailea. ~egin duten Miguel Otxoa eta Marijose Oro- | tik, hondarribiar askok Otxoan ikusteko

nozentzat”, esan zuen Silvia Mendibilek. aukera izan zuten. Urtarrilaren 28an,
dokumentalean agertzen direnentzako

proiekzioa egin zen eta hurrengo bi

“Otxoa itxiko zutela jakin nuenean, beste

askok bezala, pena handia sentitu nuen,eta Dendako jabe zirenak “oso hunkituta”
denda honi buruzko dokumentala idatzi azaldu dira ETBlek urtarrilaren 30eko | €8unetan, beste hiru emanaldiArma
eta zuzentzea okurritu zitzaidan, galtzeko arratsean eman zuen dokumentalaren Plaza interpretazio gunean.

bidean diren denden eredu bezala”, esan emaitzarekin.

HERRIA IRUDIETAN

Muliateko etxebizitzen zozketa, ikusmineko ekitaldia

Azken asteetan Hondarri-
bian gertakari batek ikusmina
sortu badu, Jostaldi frontoian
egin zen Muliateko Babes
Ofizialeko Etxebizitzen zo-
zketa izan da hori. Baina izan
dira bestelako gertakari eta
elkarretaratzeak.

Horien atean, aipagarria da
Sabino Arana eta Bretxa ar-
teko igogailua (1) ireki berri
dela, otsailaren [4ean egin-
dako ekitaldian. Erabiltzaileak
ez zaizkio falta izan zabaldu
zen arratsalde berberetik

(2)-

Aitor Kerejeta alkateak, bere
aldetik, Portuko bizilagu-
nei (3) eta Ama Guadalupe-
koa eta Talaia institutuetako
ikasleei ere eman die hiriko
proiektu eta egitasmoen
berri. azken aste hauetan

Santa Ageda bezperako ohi-
tura berritu da ere. Bai Mu-
sika Eskolako ikasleek (4)
eta helduen taldeek ere.

UME ZEIN HELDUENTZAT ZINE ZIKLOA MARTXAN
JARRI DU AMUTE-KOSTAKO AUZO ELKARTEAK

Zirkuitu komertzialetatik at dau-
den animazio eta abentura gene-
roko pelikulen emanaldiek erant-
zun ona izan dute auzoko zein ez
auzokoen aldetik

Neguan gaude eta eguraldi txarra eta ho-
tza dagoenean, nekeza da familia batentzat
umeekin aisialdirako planak egitea etxetik
kanpora. Nekeza edo askotan ere, gares-
tia. Eta entretenimendu horien artean,
zinera joatea ez da gastu makala izaten.

Guzti hauetan pentsatzen ari zela oku-
rritu zitzaion Mikel Sagarzazu, Amute-
Kostako bizilagunari, auzoko elkarteari
zine emanaldiak egitea proposatzea.
“Umeentzat ez dago ekitaldi askorik urte
sasoi honetan, hotza egiten du eta gaine-
ra egunak motzak dira. Hortxe okurritu
zitzaidan pelikulak jartzearena eta elkar-
teari proposatu nion. Gustura hartu zu-
ten ideia eta jendeak ere, itxuraz, esker-
tu egin du”, esaten du Mikel Sagarzazuk.

Urtarrilaren 23an Ponyo amildegian, Hayao
Miyazaki maisu japoniarraren animazio-
filma ikusten 113 lagun zenbatu zituzten.
Eta otsailaren 6an, La princesa prometida
80ko hamarkadako abenturaren klasikoa
ikustera ere, jende mordoa azaldu zen.

“Duela |5 urte Saindua gaztelekuan
nenbilela honelako zeozer egitea okurri-
tu zitzaidan eta oso esperientzia polita
izan zen. Oraingo honetan ere, bai au-
zokoen artean zein Hondarribiko beste
lekuetan bizi direnen artean ere, nabaritu
da emanaldi hauek eskertzen dituztela.
Gainera, jarri nahi ditugun filmak ere be-
reziak dira”, aipatu du Mikel Sagarzazuk.

AMUTEN EGIN DIREN ZINE EMANALDIETAKO BAT X.SAGARZAZU

Otsailaren |3an Michel Ocelot frantziar
animatzailearen Azur eta Asmar ikusi dute
Amuten eta otsailaren 27an, berriz ere
Hayao Miyazaki, Japoniako Walt Disney
bezala ere ezagutua den zuzendariaren
beste pelikula bat, Totoro nire bizilaguna
ikusiko dute, 17.00etan.

Martxoaren 20ean, Tarzdn de los monos
klasikoa eskainiko dute Komentuaurre

kaleko auzo egoitzan. “Gezurra badirudi
ere, gaurko ume askok ez dute inoiz Tar-
zanen pelikularik ikusi, eta hori penagarria
da”, esaten du Mikel Sagarzazuk.

Amute-Kostako zine emanaldi hauek mar-
txoaren 27an amaituko dira, Michel Oce-
loten Kiriku eta sorgina filmarekin. Hortik
aurrera, zorte pixka batekin, eguraldi ona
eta kalean dibertitzeko aukera.

ARGAZKI DIGITALAK ORDENAGAILUAN
TRATATZEARI BURUZKO IKASTAROA ABIAN DA

Urrian egindako lehenengo ikas-
taroan kanpoan gelditu zirenak ari
dira egun hauetan Zuloaga Etxean
Julian Lazkanotegiren klaseak ja-
sotzen, martxoaren 3ra arte

Pasa den urrian, Hondarribiko Udaleko
Kultura arloak argazki digitalak ordenaga-
iluan tratatzeari buruzko ikastaroa antola-
tu zuen, Julian Lazkanotegi argazkilariaren
eskutik eginiko ekimenean. Eta arrakasta
handia izan zen.

“Orduan 10 eta 25 arteko lagun kopuruak
izena emango zuela uste genuen, baina
aurretiko kalkulu guztiak hautsi eta ia 60
lagunek eman zuten izena”, gogoratzen
du Lazkanotegik.

Horregatik, bigarren ikastaro bat martxan
jartzea erabaki zuen Udalak otsail hone-
tarako, eta oraingoan ere, jende mordoa
animatu da parte hartzera.

“la 40 lagun dauzkagu oraingo ikastaro
honetan, erdia edo aurrekoa egin ezinean
geratu ziren jendea dira, eta besteak, orain
izena ematera animatu direnak. Adin guz-
tietako jendea da. lkastaroaren helburua
ez da bakarrik Photoshop, ordenagailuan
argazkiak tratatzeko erabili ohi den pro-
grama informatikoa erabiltzen erakustea,
baizik eta honen bitartez ikasleen ikus-
puntu kreatiboa, sormena martxan jart-
zea”, gogoratu du argazkilari profesional
eta irakasle den Lazkanotegik.

Martxoaren 3ra arte, astearte eta oste-
gunero, 19.30ean hasita, Zuloaga Etxean
emango ditu ikastaro honetako klaseak

ZULOAGA ETXEAN EGITEN ARI DEN IKASTAROKO UNE BAT XABIER SAGARZAZU

Julian Lazkanotegik, ordu eta erdiko irau-
pena duten saioetan.

“Lehenengo hiru klaseetan, argazkigintza-
ren oinarriei buruzko kontzeptuak erakutsi
ditugu eta hortik aurrera, Photoshop nola
erabiltzen den ikusten dugu, beti argazkila-
riaren sormenerako tresna

modura eta baita ere zuzenketak egiteko”,
esan du Lazkanotegik.

Momentuz, hauxe izango da Udaleko Kul-
tura arloak, aurtengoz behintzat, Julian
Lazkanotegirekin batera antolatuko duen
azken ikastaroa.

Herrian Barrena (014

AUTOBUS
MARTXAN JARRIKO DIRA LASTER

Proiektuaren aldeko zein aurkako iritziak ezagutu eta alderatze-
ko aukera ematen ari da Udala hitzaldi eta mahai-inguruekin

ZERBITZU

BERRIAK

GERALEKU BERRI BAT JARTZEKO LANAK DONOSTIA KALEAN XABIER SAGARZAZU

Martxoaren |ean abian izango dira, azke-
nean, Gipuzkoa Foru Aldundiak Lurral-
debusen bitartez martxan jarriko dituen
garraio publikorako zerbitzu berriak.

Hondarribiaren kasuan, nobedade ga-
rrantzitsuak daude, hiru arlo nagusitan.
Alde batetik, orain arte existitzen ez
ziren autobus linea berriak izango dira,
hala nola, Bidasoako ospitalera, Donos-
tiako unibertsitateko kanpusera eta
hiriburuan bertan bi leku ezberdine-
tara joateko aukera emango dutenak.

Bestetik, maiztasunetan ere hobekuntzak
izango dituzte autobusek Hondarribian.
Irunera joateko, orduro sei zerbitzu es-
kainiko dira (bostek Kostako errepidea

erabiliko dute eta bat aireportutik joango
da; ordutegiak zabalduko dira eta gauetako
zerbitzuak ere gehiagotuko dira.

Azken aldaketa, Hondarribia barruko
ibilbide berriak dira. Leku berrietatik pa-
sako dira autobusak eta egun hauetan,
geralekuak jartzeko lanak martxan dira,
besteak beste, Gibanakako biribilgunean,
Biterin, Donostia kalean (Madalengainen),
Sokoan edo Talaia-Bordari eskola parean.

lon Elizalde Agenda 2lerako zinegotziak
zerbitzu berriei buruzko azalpenak eman
berri ditu Mendelun eta otsailaren 25ean
Amuten izango da, 19.00etan. Alde Zaha-
rrean eta Portuan ere egingo dira bizilagu-
nei zuzendutako bilera hauek.

LABURREAN

-Hodi biltzailea Portuan. Urbyco-
lan SL enpresak hasi berri ditu Bernat
Etxepare kaletik Bidasoa Ibilbiderai-
no luzatuko den hodi biltzaile berria
jartzeko lanak, Txingudiko Zerbitzuen
Mankomunitatearen enkarguz.

Lan hauek iaz Almirante Alonso kalean
egin zirenen jarraipena dira nolabait, eta
datozen urteetan Portuko auzoko bes-
te kaleetan egin nahi den erreurbaniza-
zioa aurrera eramateko ezinbestekoak.

Lanek lau hilabete inguru irautea es-
pero da eta aurrekontua 721.000
eurokoa, BEZa aparte, izango da.

Trafiko aldaketak. Hodi biltzaile
berri honen lanak burutzeko, Bernat
Etxepare eskinetik Bidasoa Ibilbidearen
itsasoko ertzeraino (Villa Marlaxkarai-
no) kalea moztuta dago eta beste zen-
bait trafiko aldaketa egin behar izan dira.

Tarte honetan garajeetarako sarbidea
bermatuta dago bizila gunentzat baka-
rrik (obran zehar mozketaren bat egin
beharko bada ere) eta beste ibilgailuek,
Komandantzia ondoan buelta ematera
behartuta daude.

Bidasoa Ibilbidean bi zentzutako tra-
fikoa izateko, Miramar pareko aparka-
lekuak kendu dira eta itsasoari begira
dauden bateria erakoak bakarrik dau-
de orain erabilgarri.

Bidasoa Ibilbidetik ateratzeko, Zuberoa
eta Sabino Arana kaleetan barrena joan
beharko dute automobilek eta sartze-
ko, ohi den bezala, Irun eta Axular ka-
leak erabili ahal dira.

DOA-KO JUANJO MARTINEZ, ERDIAN, SPORT MUNDIKO JAVIER INTXAUSTI ETA JUANAN GARCIAREKIN X.SAGARZAZU

San Silbestre lasterketaren 4.266
euroko irabaziak eta ur potabili-
zagailuak erosteko 1.079 euroko
emakida eskertu ditu DOAko
presidenteak.

Medikuntza eta hezkuntza arloan lan egiten
duten profesionalek osatzen duten De-
nok Osasunaren Alde (DOA) Gobernuz
Kanpoko Erakundeak 5.345,72 euroko
diru-txekea jaso zuen otsailaren 3an Sport
Mundi elkartearen eskutatik.

Diru kopuru honetan , abenduaren 3lan
egin zen San Silbestre lasterketan bildutako
irabaziak eta DOAKk hala eskatuta Sport
Mundik ur potabilizagailu batzuk erosteko
emandako 1.079 euro daude.

“Hondarribiko Udalari eta babesle nagusi
izan zen Grupo Orio enpresari ere esker-
tu behar diegu San Silbestrerako jaso ge-
nuen laguntza. Guztira, 540 korrikalarien
izen-emateekin 11.325 euro bildu ziren
eta hortik, 7.060 euroko gastuak kenduta,
4.266 euro izan ziren lasterketako iraba-
ziak”, azaldu zuen Sport Mundiko Javier

Intxaustik, Ardora jatetxean egin ziren txe-
kearen emate-ekitaldi sinbolikoan.

Intxausti beraren eta Juanan Garciaren es-
kuetatik jaso zuen dirua Juanjo Martinez,
Denok Osasunaren Aldeko presidenteak.

“Eskerrak eman nahi dizkiogu Sport Mun-
diri, erakunde publiko askotan elkarta-
sunareko diru-laguntzak murrizten ari
diren momentu hauetan, DOA gogoan
izateagatik eta kirola eta kooperazioa uz-
tartu dituen lasterketa ederra antolatzea-
gatik”, esan zuen Martinezek.

Herrian Barrena §Ri

PASAIAKO PORTU BERRIA HIRITAR
FOROAREN HIZPIDE IZAN DA

Proiektuaren aldeko zein aurkako iritziak ezagutu eta alderatze-
ko aukera ematen ari da Udala hitzaldi eta mahai-inguruekin

HITZALDIETAKO BATETAN HARTUTAKO IRUDIA 1zADi 21

Pasaiako kanpo aldeko portu berriaren
proiektuaren nondik-norakoak eta aldeko
zein aurkako jarrerak ezagutzeko aukera
dago egun hauetan, Hondarribiko Agenda
2l eko Hiritar Foroa egiten ari den hitzal-
di eta eztabaida saioetan.

Otsailaren 10ean, Javier Belza ekono-
mistak eta Leire Beteta ingurugiro ar-
loko teknikariak, zenbait gizarte mugi-
mendu eta pertsonek proiektu honen
aurka egiteko dauzkaten arrazoien berri
eman zuten.

Aldizkari honen edizioa ixteko unetan,
otsailaren [7an, 19.00etan, bigarren hit-
zaldia egitekoa da Udaletxeko Areto Na-

gusian, Gipuzkoako Foru Aldundiko César
Salvadorrekin, Merkataritza Ganbarako
Coro Otegiren eta Pasaiako Portuko
Agintaritzako ordezkari batekin.

Otsailaren 24ean, Pasaiako portu berria-
ren proiektuaren aurka zein alde daude-
nekin mahai-ingurua egingo da, ordu eta
leku berean.

lon Elizalde, Ingurugirorako eta Agenda
2lerako zinegotziak, “jendearen erant-
zunak proiektu honi buruzko informazio
egarria zegoela erakutsi duela” adierazi
du. Bere ustetan, “ikuspuntu desberdinak
ezagutu eta norberak bere iritzia finkat-
zeko aukera” dira hitzaldi hauek.

LABURREAN

-Lan berriak hiriko harresietan.
Hondarribiko Udalak TEUSA SA za-
harberritzeetan espezializatua dagoen
enpresari esleitu dio hiriko harresien
mendebaldeko horma garbitu, zahar-
berritu eta berreskuratzeko lana.

Alberto Ustarroz eta Manuel Ihi-
guez arkitektoek egindako proiektu
honen helburua, denboraren pode-
rioz kaltetuta dagoen harresi zati
honen kanpo aldeko horma berres-
kuratu eta txukuntzea izango da.

Honekin batera, San Nikolas atean ere
garbiketa eta zaharberritzea egingo
da eta harresiaren goi aldean zeuden
sei kanoi-guneak berreskuratuko dira,
hauetako bi osatuaz eta besteak age-
rian jarriaz.

Guzti honekin batera, Harresilanda ka-
leko hegoaldeko harresi guneak duen
antzeko argiztatzea ere jarriko da.

Aurrerago egingo dira mendebal-
deko harresi honen beste aldea,
Leiba Generalaren kalera ema-
ten duena, berreskuratzeko lanak,
proiektu beraren bigarren txandan.

Teusa enpresa aski ezaguna da hone-
lako lanetan eta Hondarribian bertan
maiz lan egindakoa. Hala nola, Erregina-
ren Baluartearen zaharberritzeko lanak
burutu zituen duela zenbait urte eta
iaz ere Jasokunde eta Sagarrondoko
parroki-elizaren barneko hormen la-
nak egin zituen enpresa honexek berak.

Lanek 703.000 euro kostako dute eta
bost hilabetetan burutzekoak dira.

TAILER ETA

Herrian Barrena

IKASTARO BERRIAK

MARTXAN DIRA GAZTELEKUAN

Proiektuaren aldeko zein aurkako iritziak ezagutu eta alderatze-
ko aukera ematen ari da Udala hitzaldi eta mahai-inguruekin

GAZTELEKUKO TAILER BATETAN HARTUTAKO IRUDIA UTZITAKOAI

Urte berriari indarrez ekin dio Saindua
Gaztelekuak eta datozen hilabeteetarako
programazio zabala prestatu dute.

Alde batetik, eta ohi bezala, zenbait ikas-
taro antolatuko dira: Gitarra (astelehe-
netan, | 7.30etan) eta manga komiki japo-
niarrarena (astelehenero, 19.00etan).

Gainera, doako tailerrak ere egingo dira
gazteentzat. Hala nola, longboard surf
modalitatekoa, otsailaren 22tik apirilaren
I12ra astearteetan; eskulan tailerra ots-
ailaren 24ean eta martxoaren 3an |hau-
teriak aintzat hartuta gaztelekua apaint-
zeko; makilaje tailerra hialren 25ean eta
martxoaren 25ean eta malabare tailerra
otsailaren 24tik aurrera, ostegunero.

Tailer eta ikastaroez gain, otsailaren 26ean
eta martxoaren 26ean eskiatzera joateko
txangoak antolatuko ditu Sainduak.

Bestelako ekintzen artean, ekainean ikas-
turtea amaitzen denera arte, lehen soros-
penei buruzko hitzaldia egingo da Gurut-
ze Gorriaren laguntzaz (martxoaren |8an
eta geroago, apirilaren 20ean ere bai); ant-
zerkia izango dute Sainduan martxoaren
24ean Version 5 contra | lanarekin eta
apirilaren lean, atzerrian ikasten ibilitako
gazteekin solasaldia ere bai.

Ekitaldi guzti hauen berri izateko zein
izena emateko ere, tailer eta ikastaroen
kasuan, Sainduatik bertatik pasa behar da
edo bestela, 943643198 telefonora deitu.

LABURREAN

-Alegazioak. Azken hilabeteetan as-
koren ahotan egon den Donostialdea-
Behe Bidasoako Lurraldearen Zatiko
Planari (LZP edo gazteleraz PTP bezala
ezagutzen denari) alegazioak aurkeztu
dizkio Hondarribiko Udalak.

Udalarentzat “deigarriena eta aldi be-
rean latzena, LZPan aireportuaren pista
luzatuko dela esatea da, beste inolako
azalpen eta alternatibarik gabe, hone-
lako plan batetan egin behar den beza-
la”, esan zuen Aitor Kerejeta alkateak.

Udalak aireportua luzatzeak izango
lituzkeen eragin sozial, ekonomiko
eta ingurugirokoak aztertzea fal-
tan bota du planean, eta hori egitea
eskatu du alegazio dokumentuan.

“Are gehiago, aireportua gaur egun da-
goen bezla uzteak ere eraginak ditu, eta
horiek ere LZPan aztertuak izan dite-
zen eskatu dugu”, esan zuen Kerejetak.

Tranbia, Metroa baino hobe. Ga-
rraio arloan, LZPak Donostialdeko
Metroa (edo gaur egungo Topoaren lu-
zapen eta bilakaera izango dena) Hon-
darribiaraino heltzea aurreikusten du.

“Lur azpiko ibilbidea egitea oso garestia
litzateke eta dakigunaren arabera, Alde
Zaharraren azpitik eta Donostia kalean
barrena hondartzaraino eman nahi da
Metroa”, gogoratu zuen alkateak.

Udalak LZPak lur gaineko tranbiaren
alternatiba ere aztertzea eskatu du.
“Irun eta Hondarribia arteko ibilbidea
hobeto uztartuko lukeena, erdigunetik
pasa ahalko lukeena, askoz ere zent-
zuzkoagoa eta merkeagoa”.




4 Ingurumenaren txokoa

Naroa Susperregi

Jaizkibelgo itsaslabarrek Armeria euskadiensisen habitata osatzen dute; landare hau
Euskal kostaldeko endemismoa da eta Arriskuan dauden Espezieen Katalogo Naziona-

lean jasota aurkitzen da.

DESKRIBAPENA

Landare belarkar bizikor honek, 15-50
cm-ko altuera har dezake. Lurpeko ipur-
di sendoa du, eta horren puntan hosto-
erroseta eratzen da. Hostoak lantzeolatu
estuak dira, 3 nerbio baino gehiago dituzte
eta distiratsuak dira.

Batzuetan zilioak dituzte nerbioetan eta
ertzetan. Hostorik gabeko zurtoin (gara)
tenteen puntan lore-buru trinkoan sortzen
dira lore gorrixkak.

Loreok 5 petalo dituzte eta oinean baka-
rrik lotuta daude. Lore-buruek zorro ba-
sal luzea daukate, bai eta braktea berdez
eratutako bildukin edo inbolukrua ere.
Braktea horien diametroa 25 mm-tik go-
rakoa izan daiteke.

Landarea martxoa eta uztaila bitartean lo-
ratzen da lehenengoz eta, berriz ere uda-
zkenean, iraila eta urria bitartean.

BABES KATALOGAZIOA

ESPEZIE MEHATXATUEN ESTATU MAI-
LAKO KATALOGOA: Interes berezikoa
(MAM/2734/2002 Ordena). Honen au-
rretik, desagertzeko arriskuan katalogatua
(43971990 Errege Decretua).

ESPAINIAR ESTATUKO FLORA BASKU-
LARRAREN ZERRENDA GORRIA: Kal-
tebera (2000).

EAE-KO ZERRENDA GORRIA: Kaltebera
(2010. Flora Baskularraren Zerrenda Go-
rria. Eurko Jaurlaritza).

EAE-N LEHENTASUNA DUTEN INTE-
RESEKO ESPEZIEN ZERRENDA: Ezagut-
za txikia (2010).

ESPEZIE MEHATXATUEN EAE-KO KA-
TALOGOA: Bakana (EAE-ko Natura Ba-
besteko 16/1994 Legea).

ARMERIA EUSKADIENSIS DONAD. & VIVANT

Armenia euscadiensis, Billano lur-mutu-
rretik (Plentzia, Bizkaia) Higer lur-mutu-
rrerainoko (Hondarribia, Gipuzkoa) itsas-
labarretan aurkitzen da. Populazio batzuk,
Urdaibai Parke Naturalean (Matxitxako
lur-muturrean) aurkitzen dira eta beste
batzuk berriz, Jaizkibel — Ulia Natura 2000
Sarearen BGLlaren barne. Berau aurkit-
zen den azalera osoa 22 km2-koa da eta
guztira, 320.000-350.000 ale bitartean
aurkitzen dira. Espezie honen lehen aipa-
mena, ingurune hauetan, 1976. urtean izan
zen, Urgul mendian (Donostia, Gipuzkoa)
eta ondorengo urteetan, landare honen
hedapena areagotu egin da.

Armenia euscadiensis espeziearen habitat
naturala, itsaslabar silizeoak dira, non ha-
reharri gogorreko arrokak pilatzen diren
zonaldeetako belardiak osatzen dituen,
eta inoiz ez, itsasoko ur gaziaren eragina
baino haratago.

Espezie honen mehatxuak, ohikoak lirate-
ke; batetik, habitat honen banaketa murrit-
za, bestetik gizakiaren eragina landarearen
bilketari dagokionez, abereen presentzia
inguruetan, itsaslabarretako azpiegiturak
eraikitzea,...

BERE 22. URTEURRENA DELA ETA JAI ALAITSUA
EGIN DUTE KASINO ZAHARREKO ADINEKOEK

KASINO ZAHARRAK OMENDUTAKOAK, KEREJETA ALKATEA ETA MAITE PELAEZ ZINEGOTZIAREKIN XABIER SAGARZAZU

Urrezko ezteiak zein 80 urte
bete dituztenez gain, laster ju-
bilatuko den Joxe Ceberio au-
tobus gidaria omendu zuten

Urtero urtarrileko amaieran ohi duten
bezala, Kasino Zaharra adinekoen etxe-
koek beraien urteurren festa egin berri
dute duela egun gutxi, 22.a zehazki.

Urtarrilaren 30ean, Portuko elizan meza
entzun eta ondoren anai arteko bazkaria
egin zuten Ardora jatetxean.

Guztira 125 lagun inguru bildu ziren ber-
tan bazkaltzera, giro jator eta ederrean
gainera. Haiekin izan ziren Kasinoko zu-
zendaritza batzarreko kideak eta Aitor
Kerejeta alkatea zein Maite Pelaez, Gizar-
te Zerbitzuetako zinegotzia.

Postre eta kafearen garaian, urtero ohi
duten bezala, Kasino Zaharrekoek aur-
ten 80 urte bete dituzten bazkideak eta
urrezko ezteiak egin dituzten bikoteak
omendu zituzten.

Aurten 80 urteko adina bete dutenak

Jose Luis Etxebeste, Felix Benito Ainaga,
Concepcion Lategui, Pilar Albizu, Sabino
Goikoetxea, Maria Luisa Etxebeste, Esther
Alvarez eta Eduvigio Tife izan dira. Ezkon-
du zireneko 50. urteurrena bete dutenak,
berriz, Salvador Sarriegi eta Maria Do-
lores Juan, alde batetik, eta Jose Manuel
Arrieta eta Kontxi Saizar, bestetik.

Guzti hauez gainera, aurten jubilatuko
den Joxe Ceberio autobus gidariak ere,
hainbeste eta hainbeste aldiz berarekin
bidaian eraman dituen adinekoen ome-
naldi goxoa jaso zuen.

Albiste ona §IE)

“OSO GUSTURA NAGO HONDARRIBIAN ETA HEMEN
JARRAITZEA IZAN DA BETI NIRE LEHEN AUKERA”

MIKEL ORBANANOS - HONDARRIBIKO TRAINERUAREN ENTRENATZAILEA

Mikel Orbafianos oriotarrak
egun gutxi barru 38 urte bete-
ko ditu eta Hondarribia Arraun
Elkartean traineruko arraunlari

eta entrenatzaile modura ha-
margarren denboraldiaren au-
rrean da,“‘ilusio eta gogo handie-
kin”. Aurten ‘“iazkoaren antzeko

maila ematea” espero du.

-lazko denboraldia amaitu eta bes-
te nonbaitera joateko eskaintza-
rik izango zenuen. Zergatik era-
baki duzu Hondarribian segitzea?
Oso gustura nabil hemen lanean, bai ki-
rol aldetik, Hondarribia Arraun Elkar-
teak dituen instalazio eta baliabideekin,
eta baita pertsonalki ere, arraunlariekin
zein zuzendaritzarekin ere bai. Eskaintza
formal bakarra izan nuen, Kantabriako

MIKEL ORBANANOS, HONDARRIBIA ARRAUN ELKARTEKO ONTZIRALEKUAN  X.SAGARZAZU

klub batena, baina lehenengo aukera beti
izan da hemen jarraitzea. Bi urtetako
akordioak sinatu izan ditugu orain arte,
urtero bakoitzak bere balantzea egin eta
bai nik zein klubak, hala nahi izanda, haut-
si zitezkeenak. Ni kontent nengoen eta
elkartea ere bai nirekin. Gainera, familia
edukita, etxetik gertu egoteak ere pisua
du honelako erabaki bat hartzeko orduan
eta Hondarribia eta Orio gertu daude.

Denboraldiari ekin berri diozue,
konpetizioetan behintzat, eta pres-
takuntzan azarotik hona.Zer espero
dezake aurtengorako Ama Guadalu-
pekoaren jarraitzaileak?

Baja garrantzitsuak izan ditugu, altaren
bat ere bai eta aurreko urteetatik lanean
dabilen jende gaztea esperientzia eta in-
darrean irabazten ari da. Errealistak izan
behar dugu eta iazkoaren antzeko maila
emateko gai izango garela uste dut. ACT
bezalako konpetizio batean, aurretik dau-
de zenbait talde, batez ere Bizkaia eta
Kantabria aldekoak, dirutan ordaindu ahal
dietelako arraunlariei eta fitxaketak egiten
dituztelako. Gurean etxeko jendea da ge-
hiena eta punta-puntan izateko, beste era
horretan lan egin beharko litzateke agian.
Zenbait traineruren erdi profesiona-
lizazio horrek zer esaten dizu? Nola
ikusten duzu zuk fenomeno hori?
Zenbait klubek fitxaketetan eta halakoe-
tan sartu eta noizbait diru arazoak etort-
zen bazaizkie, desagertzeko arriskua ere
izango dutela uste dut. Hala ere, berez
oso positiboa da arraunlariei soldata bat
ordaindu ahal izatea, kirol hau hobea egin-
go luke. Edozein trainerutako arraunla-
riek mereziko lukete horrenbeste lan eta
sakrifiziok halako ordainketa izatea. Baina
zoritxarrez, denek ezin dute hori egin.
Gure kasuan, ordainetan, zaletuen ani-
moak ere dauzkagu. Etxeko arraunlariekin
aritzeak jendea Ama Guadalupekoarekin
identifikatzen du eta ume eta gazteen za-
letasuna eta ilusioa pizten ditu herrian.
Oriotarra izanik, nola sentitzen zara
Hondarribian? Badakizu bi herrie-
tako zaletuen artean halako lehia
bat badagoela...

Oso gustura sentitu izan naiz beti Hon-
darribian. Bai zaletuekin, bai arraunlarie-
kin, beste teknikariekin zein Hondarribia
Arraun Elkarteko buruekin ere. Egia da le-
hia hori badagoela, baina zaletuen gauzak
dira eta sanoa den bitartean, ondo dago.

ORBANANOS,ARRAUN ELKARTEKO GIMNASIOAN X. SAGARZAZU

Kirolaren saltsa hori da. Harreman ona

daukagu Orioko arraun elkartearekin.

Oso kontent nago hemen, lanerako eta
nire familiarekin egoteko denbora edukit-
zeko ere erreztasunak ditut eta hori oso
ona da niretzat, asko baloratzen dut.

“Ezin diegu arraunlariei
dirutan ordaindu baina
jendea etxeko arraunla-
riekin identifikatzen da”

Hamar urte hauetako momentu
gazi eta gozoenak aukeratu beharko
bazenitu, zeintzuk lirateke?
Momentu politenak 2004. eko denboral-
dian bizi izan nituen, Ama Guadalupekoa
punta-puntan egoteko gai zela egiaz-
tatzen hasi ginenean. Gero etorri ziren
Kontxako Bandera eta Liga irabaztea. Eta
momentu tristeena, 2006.eko Kontxako
sailkapenerako estropada. Eta ez gero
sailkatu ez ginelako. Besteen baldintza
berdinetan lehiatzen ez zen traineru ba-
ten aurrean, beste guztiak planto egin eta
itsasora irteteari uko egiteko ados jarri
ez ginelako. Oso tristea izan zen.

Elkarrizketa §N4

MULIATEKO ETXEBIZITZEN ZOZKETA,ASKOREN
POZA ETA BESTE BATZUENTZAKO ERE ATSEKABEA

la 300 pertsona bildu ziren Jos-
taldin Hondarribiko biztanle-
riaren %3,26arentzat bizitokia
izango diren etxeen zozketan

Etxebizitzaerosiahalizatea, gauregun, ezda
gauzaerrazaoro har, eta are gutxiago, Hon-
darribia bezalako hiri batetan, prezioak oso
altuak baitira, bereziki altuak kasu honetan.

Horregatik, ezinbestekoa izan ohi da
etxebizitza publikoa bultzatzea. Gure
herriaren kasuan eta Komentuaurreko
etxeak eraiki ziren ondoren, Muliateko
eremuan lanak martxan dira 195 Babes
Ofizialeko Etxebizitza eraikitzeko lanak.

Eta zozketa ere, azkenean, egin da. Ur-
tarrilaren 29an, goizeko 9.00etan, jende
ugari hurreratu zen Jostaldi frontoira. Han,
salmentan egingo diren |70 etxeetatik
157 zozketatu ziren 639 eskatzaileren
artean (beste |3ak ezinduentzat, Mulia-
te baserrian bizi zirenentzat eta Udalak
zituen beste konpromisoei aurre egite-
ko zozketatu ziren aste bete lehenago).

Zozketa nahiko lasai izan zen. Alde batetik,
parte hartzen zuten seme-alabak dituzten
familiek aukera asko zeuzkaten etxea lort-
zeko. Sei eta bost kideko guztiek seguru
zuten aukera hori. Lau eta hiru kidekoek,
aukera asko. Baina bikoteek eta bereziki
bakarka aurkeztu zirenek, urduritasuna
bazuten, bi gelatako 40 etxe eta gela baka-

BOLATXOAK BONBOAN SARTZEKO UNEETAKO BAT X.SAGARZAZU

rreko beste |5en zozketa zelako beraiena,
hurrenez hurren.

Hala ere, urduritasuna hor zen. “Aukera
dexente genituen, baina tokatu arte ezin
lasai egon. Oso pozik gaude orain, arra-
zoizko prezioa duen etxe bat izango dugu-
lako, aitortu zuen Mikeldi Zeberio, lau ki-

deko familiarekin etxea lortu zutenetako
batek.

Hala ere, seme-alabak izanik ere, baten
batek ere nahikoa sufritu zuen.

“Lauko familia gara eta hiru geletako
etxeetarako aukera asko genituen.




HONDARRIBIA 231
201 Iko OTSAILA

Ez zaigu tokatu orduan eta oso urduri jarri
naiz, asko bait dago jokoan guzti honetan.
Gutxienez bi gelakoa izango dugu eta orain
lasaiago nago”, aitortzen zuen etxea toka-
tu zitzaion unean malko jario ederra bota
zuen emakume batek.

Seme-alabak dituztenak barne ziren zo-
zketen ondoren, bikote eta bakarkakoak
sartu ziren Jostaldiko bonboan. Hortik
aurrera, pozezko oihu edo keinuak naba-
riagoak izan ziren Jostaldiko harmailetan.

Salto eta algara ederra egin zuten 25 urte-
ko Joxe Amunarrizek eta bere koadrilako
lagunek. “Kriston zortea izan dut gela baka-
rreko etxea lortzeko. Konfiantza banuen
baina egia esan behar da, aukerak gutxi
ziren, 400dik gora lagunen artean”, esaten
zuen Amunarrizek, korrika bere neska la-
gunari telefonoz deitzera atera aurretik.

EMOZIO UNEAK ERE BIZI IZAN ZIREN JOSTALDIN X.SAGARZAZU

Eta pozezko une eta historiak 157 izan
baziren, atsekabezkoak ere gehiago,
zozketaren emaitza neurtu eta balora-
zioa egiteko matematika hutsak baka-
rrik erabili beharko bagenitu, behintzat.

“Bi eta gela bakarreko etxeen zozke-
tan geunden neska laguna eta ni. Pena
da tokatu ez izana”, esaten zuen David
Ramosek Jostalditik ateratzeko unean.

Gainera, 28 urteko gazte hau, bonboetatik
bolatxoak ateratzeko bolondres aurkeztu
zengoizekounebatetan. “Ustedutezagunen
bati gutxienez zortea eman diodala, bere
bola aterata”, gogoratzen zuen Ramosek.

Zozketara bakarka aurkeztu zirenen ar-
tean, etsipena zen nagusi, eta kasu batzue-
tan, haserre punttu bat ere bai. “la aukera
bakar bat ere ez neukan horrenbeste lagu-

nen artean. Ezkongabe edo bakarrik gau-
denontzat etxe gehiago egin beharko li-
tuzkete. Orain, hurrengo zozketa batetara
arte itxarotea tokatzen zaigu”, esaten zuen
30 urteko Alain Harrik.

Kopuruak kopuru dira, baina zozketaren
hasieran eta baita ondoren egindako ba-
lorazioan, Aitor Kerejeta alkateak Honda-
rribian 195 etxe egiteak “esfortzu handia”
suposatzen duela gogoratu zuen.

“Hirien populazioa kontutan hartuz, he-
mengo |95 etxeak Irunen 800 edo Donos-
tian 2.400 egitearen hainakoak dira. Mu-
liaten 500dik gora lagun biziko dira, herri
honen %3,26a. Hala ere, jakin badakigu ge-
hiago egin behardirela”, esanzuen alkateak.

Hurrengo zozketaren zain adi izango dira
hondarribiar asko.

Erreportajea §K4

BIDASOA GAINETIK GONDOLAZ

Hau bai ikuskizuna, dela 210 urte gerta-
tutakoa eta ikusitakoa! Gondolak egin eta
ezin erabili! Gaurko lan honetan gure his-
toriaren istorio berezia azalduko dizuet:
ikusgarria, bai, baina negargarria ere bai.
Azken aleko gaiak, senargairik gabeko erre-
ge ezkontzarenak, zuen esker ona jasotze-
ko aukera eman dit eta, egia osoa esatea-
rren, poztu egin nau. ldatzitakoaren mezu
ezkutua primeran jaso zenuten: errege-
erreginarik onena, norbera bere herrian.
Orain, berriz, erregeen gaia hartuko dugu
ikergai: Toscanako errege-erreginak. Italia
aipatuz eta lanaren izenburua gogoratuz,
bai ala bai, Veneziako kanaletara joan gara.
Inauterietan, gainera! Baina, gaur Bidasoa
ibaiaren gainetik ibiliko gara... gondolaz!
Goazen, ba, gondolarien bila! Lehendabi-
ziko “gondolariak” herriko artxiboan aritu
dira eta, bertan, aurkitutako dokumentuak
baliatuko ditut gaia osatzeko. Ikerlariak Lo-
urdes Odriozola eta Mikel Jauregi ditugu
eta beraiek izango ditugu gondolakide.

TOSCANAKO ERREGE-ERREGI-
NEN GONDOLA

Aurrean duzu Italiako mapa [796. urtean.
Bertan kokatu behar ditugu gure isto-
rioaren pertsonaiak: Luis Francisco Filiber-
to Borbon-Parma, Etruriako (Toscana)
erregea

Napoleon-en erabakiari esker. Espainiako
gortean hezia Carlos IV. aren alaba Ma-
ria Luisa de Borbon ezkondu zen. Jarrai
dezaiogun Lourdes Odriozola historia
doktoreak “Ontzi eraikuntza Hondarri

bian” idatzitakoari.

I80lean, Hondarribiko udal agintariek,
Erret agindua jarraiki, gondola bat eraikit-
zeko agindu zuten, Toscanako errege-erre-
ginek Bidasoa ibaia alde batetik igarotzeko.
Gondola Hondarribiko lonja etxearen in-
guruetan egin zen, eta Irungo hainbat lagu-
nek ordaindu zuten. Gondola oso egun gu-
txitan egin zen eta erabat amaituta zegoen
1801 eko maiatzaren 4rako; hau da, Tos-
canako erregea iritsi baino lau egun lehe-
nago. Gondola diseinatzerakoan bi irizpide
izan zituzten kontuan: luxua eta erotasuna.

Gondola 60 gizonek, 6 lantxetan bana-
tuta, eraman zuten atoian Bidasoa ibaian

zehar. Lantxa horiek egun horretarako
bereziki margotu ziren. Udalbaltzak |,
detaile guztiak hartu zituen kontuan,
eta marinel guztiak traje zuri eta go-
rri koloreko oihal gorridunekin unifor-
matu zituzten. Txalupetako patroiek,
berriz, luxuzko kasakak zeramatzaten.

GONDOLA EGIN ETA EZIN
ERABILI

Hainbeste handikeria eta luxu izan bazen
ere, eta Hondarribiko herriak Toscanako
errege-erreginei harrera ona egiten inte-
res handia jarri bazuten ere, gertakizunak
ezbehar asko izan zituen. Gertaera horiek
errege-erreginak iritsi aurreko gauean




HONDARRIBIA 23|
201 Iko OTSAILA

gertatu ziren: los Alcaldes y otros suje-
tos nombrados por el Aiuntamiento con
la Gondola y Lanchas que la conducian y
antes de llegar al Paso de Beobia hallaron
oposicion en la rivera de la parte deEspaiia
amenazandolos diferentes sugetos que no
conocieron por la oscuridad, y despues se
descubrio ser vecinos de Yrun, cuio Alde.
con varios pretextos manifestaba en ella
la oposicion que tenia determinado hacer
a que se verificara la entrega de los Reyes
en la Gondola, y & que los de Fuenterra-
via los acompafiaran y obsequiaran con
vara-alta. (Hondarribiko Udalak izenda-
tuak hauek ziren: Juan Antonio Iparra-
girre eta Juan Felipe Etxeandia alkateak;
Pedro Inazio Nogera, zinpeko nagusia
eta Juan Ramon Bengoa, sindiko nagusia).
Jarrai dezaiogun ikuskizunari: Ustekabe
hori are gehiago nahasi zen Toscanako
errege-erreginak laguntzeko eta haiei,

oparia egiteko, Gipuzkoako probintziak
izendatutako zenbait diputatuk honakoa
egiten saiatu zirenean: sostener contra la
verdad que no pertenecia a fuenterrabia
presidir aquel acto y si & la misma Provi-
cia...

Probintziako diputatuekin, lrungo alka-
tearekin eta Irungo bizilagunekin izandako
liskar horiek ezin izan ziren etsigarriagoak
izan. Toscanako errege-erreginak, ger-
taera horien guztien berri izan zutenean,
honakoa esan zuten: aunque inclinados a
entrar en la Gondola despues de leida con
repeticion la orden de S.M se vieron pre-
cisados & suspender por mas de una hora
el transito del Rio y al fin los pasaron en un
Bote pequefio de pescadores.

Udal artxiboko agirietan, Mikel Jauregik
ikertuaren arabera, luzeak eta gogorrak
izan ziren hondarribiaren eta irundarren
arteko liskarrak.

Baina Irungo alkatearekin izandako bo-
rrokak ez ziren bere horretan geratu.
Hondarribiko udal agintarien arabera,
Irungo alkatearen jarrera gehiegizkoa izan
zen, hiriko alkate bat atxilotu baitzuten.
Hondarribiko segizioak, gertaera oso itsu-
si jartzen ari zela ikusita, hiritik alde egin
zuen, eta Errege-erreginei harrera egiteko
prestatu zituzten gondola eta txalupak jaso
egin zituzten.

Istorio guzti-guztia Hondarribiaren eta Iru-
nen arteko beste historia tamalgarriaren
lekuko izan zen: Bidasoa ibaiko eta han
arrantza eta garraioa egiteko eskubideak.

KOLDO ORTEGA

Miren Arrigain

MINIATURAZKO
SUKALDARITZA

Bixente Mufioz, Gran Sol tabernako sukaldaria, 2010eko Euskal Herriko pintxo irazabazlearekin .

Sukaldari hondarribiarrek maila bikai-
na erakutsi zuten Euskal Herriko Pin-
txo Txapelketako azken edizioan.

2010eko urrian Euskal Herriko V. Pintxo
Txapelketa ospatu zen. Erreperkusio eta
garrantzia handiko ekitaldi honetan Eus-
kal Herriko sukaldaritzako profesionalik
trebeenak bildu ziren, gure herriko pro-
duktu onenak erabiliz eta betiko sukal-
daritzaren sustraietan oinarrituta, pintxo
errezeta berritzaileak aurkeztu zituzten.
Eta, guzti hau, pintxoak nortasun-zeinu
eta bere-berezko ezaugarri dituen he-
rrian gertatu zen, Hondarribian alegia.

Txapelketan 75 sukaldarik parte hartu zu-
ten eta, tartean, Hondarribiako zenbait
tarberna eta jatetxeetako errepresentazioa
ere ez zen falta. Bosgarren edizio honetan,

Eusko Jaurlaritza- La Bacaladera Sari Na-
gusia hondarribiar batek lortu zuen, Gran
Sol tarbernako Bixente Mufioz sukaldaria
hain zuzen. “Arraultza urretan, ogi-papur
eta txipiroiekin” izeneko pintxoa izan zen
irabazlea. Duela hilabete gutxi batzuk
galdu zuen aita Bixentek eta honi eskeini
nahi izan dio garaipen garrantzitsu hau.

Osagai nagusi bezala, ohiko produktuak
erabili ditu Gran Soleko sukaldariak pin-
txo goxo hau prestatzeko: arraultzak,
ogia, patatak, txipiroiak eta eguneko salda
(oilaskoa, haragia eta barazki desberdine-
kin egindakoa). “Aintzinako sukaldaritza
omendu nahi izan dut pintxo honekin.
Nire gurasoek tabernan eskeintzen zuten
eguneko salda hori berreskuratu dut eta
betidanik erabili izan diren produktuez
baliatu naiz”, dio Bixentek. Ideia honetatik
abiatuz, irudimen eta sinbolismo ikutua

urrez egindako zuku batek ematen dio.
“Errezetak urrezko arraultzak erruten
zituen oiloaren ipuina dakar burura”, ar-
gitzen du Bixentek.

Pintxoaren elaborazioan teknika kon-
plexuak erabiltzen dira, gehienbat arrault-
za behar den moduan sukaldatzeko. Bost
minutuz uretan egosi behar da, ozpina
eta gatzarekin. Atera eta berehala, izotz-
uretan hoztu behar da azala erreztasunez
kendu ahal izateko, barruealdea biguna
mantenduz. Arraultzaren gainean urrezko
zukua isurtzen da. Beste alde batetik, txi-
piroi zatitxoak erregositako tipularekin
eta ogi-papurrak batera egiten dira. Man-
dolina batekin patatazko fideo luzeak ate-
ratzen dira, frijitzerakoan oilotegi bateko
lastoa irudikatzen dutenak. Pintxoa aur-
kezteko momentuan salda zerbitzatzen
da bezeroaren aurrean. Bixente Mufio-
zen ustetan, “oso pintxo interaktiboa da,
modu eta orden askotan jan daitekeena”.

2010eko Euskal Herriko Pintxo Txape-
Iketan Ardoka, Batzoki, Txantxangorri
eta Kaizaharra tabernek ere aurkeztu zi-
tuzten beraien pintxo irudimentsuak. lker
Arruabarrena eta Fernando Castellanos,
Ardoka tabernakoak, “Txerrikumezko
tam-tama” izeneko pintxoa proposatu
zuten, haragi desberdinen eta patata pure
baten nahasketa bikaina. Tamaina txikiko
babarrunada berritzaile bat sortu zuen
IRaki Gezalak, Hondarribiako Batzokiko
sukaldariak. Bestalde, Kaizaharreko José
Carrion, atzerriko osagaiak aukeratu zi-
tuen, besteak beste, “Marea gora” erre-
zeta prestatzeko: te txinatarra, wakamea
eta currya. Azkenik, “Patata kurruskatsua
eta bakailao geruza meheak pil-pilean
erretako piper-aireaz” pintxoa izan zen
Txantxangorri tabernako Izaskun Mendo-
za sukaldariaren proposamena.

TXEMA OLAZABAL HONDARRIBIARRA IZANGO DA
EUROPARREN KAPITAINA RYDER CUP OSPETSUAN

Jokalari guztiek aho batez onartu dute
izendapena. Chicagoko (llinois, EEBB)
Medinah Country Clubean jokatuko
da datorren urteko Ryder Cup, iraila-
ren 25etik 30era arte

Hondarribiak eman duen mundu mailako
kirolari ezagunenetakoa da Txema Olaza-
bal golf jokalaria.

Orangoan, berriz ere albiste izan da Hon-
darribiko Seme Kutunaren izendapena zein
Hiriaren Urrezko Intsignia ere bere lorpe-
nengatik jasota dituen 44 urteko profesio-
nala.

Urtarrilaren 18an, Abu Dabin egindako
bilera batetan, aho batez eta bozketa egin
behar gabe izendatu dute hondarribiarra
2012ko Ryder Cup torneoan Europako
jokalarien kapitain izateko.

Ryder Cup bi urtean behin jokatzen da
Europa eta Estatu Batuetako jokalari sele-
kzioen artean eta hurrengo edizioa, Chica-
gotik (lllinois, EEBB) gertu dagoen Medinah
Country Club zelaian jokatuko da, dato-
rren urteko irailaren 25etik 30era.

Txema Olazabalek eskarmentu handia du
golf jokalari bezala, hainbat eta hainbat txa-
pelketaren irabazle izana da, tartean Au-
gustako Masters ospetsuko txaketa berdea
ere birritan jantzi zuen irabazle gisa (1994
eta 1999 urteetan) eta Ryder Cupen ere
zazpi aldiz jokatu izan du.

Severiano Ballesterosekin batera, txapeke-
ta honetan inoiz izan den bikoterik onena
osatu zuen Txema Olazabalek, || partidu
jokatu eta horietatik bi besterik ez galduta,
eta orain, Europako taldearen kapitain iza-

TXEMA OLAZABAL, HONDARRIBIAN EGINDAKO TORNEO BATEAN UTZITAKOA

teko, beste jokalarien miresmena ere ba-
duela ikusi ahal izan da.

Honela, eta besteak beste, omentu haue-
tan munduko jokalarien onenen zerrendan
buru den Lee Westwood inglesak, Olaza-
balek Ryder Cupeko taldeari “lidergoa,
esperientzia eta pasioa” emango dizkiola
esan du eta hondarribiarra “taldea moti-
batzen egokiena” izango dela goraipatu du.
Olazabalen izena 2008. urtean ere ahotan
egon zen Ryder Cupeko Europako taldea

ren kapitain izateko hautagai modura.

Hondarribiko Udalak ere, Olazabal zo-
riondu du jaso berri duen izendapenagatik,
“beti ere bere hiriaren izena mundu osoan
zabaltzen duelako”.

Egun hauetan atzerrian da Txema Olaza-
bal, bere artritisatik sendatu eta torneoak
jokatzen.




¥Z1 Aisialdia / Liburuak

HONDARRIBIA 231
201 Iko OTSAILA

SAKONETA

Ertzain gotorki armatuak, ekologista sutsu so-
lidarioak, kazetari zinikoak edo jakingoseak...

Denak doaz Sasiondora, han, diotenez, ba-
serritar txoro edo terrorista fanatiko batek
tiroka

egin baitie aurre agintariei, AHTk desjabetu-
riko baserria, Sakoneta, hustera zetozenean.

24 ordu eskasean, hainbat pertsonaia gurutza-
tuko dira, nor bere amets eta esperientziekin.

DINOSAUROEN GARAIN

Duela hainbat milioi urte gertatu zen. Lurrak
ez zuen oraindik ezagutzen dugunaren itxu-
ratik. Tiranosauroen eta beste izaki batzuen
garaia zen.

Egun, fosilen ikerketari esker, gure planetako
biziaren berri jakin dezakegu.

Irudi handiak, egiazkoak baino errealagoak
diren berreraikitzeak, mapak eta ikerketen
abangoardian dauden informazioak dinosau-
roen mundu liluragarriari buruz dena jakiteko

TARTARIARREN
BASAMORTUA

Giovanni Drogo tenientea tartariarren ba-
samortuaren muga zaintzeko dagoen Bastiani
gotorlekura bidali dute bere militar ikasketak
bukatu bezain laster. Han ahalik eta gutxien ge-
ratu eta albait lehen berriro hirira itzultzeko as-
moa darama, bizitza hirian egiteko. Poliki-poliki,
ordea, ia oharkabean eta gotorlekuko diziplina
obsesibo eta betiberdinak bere mendean hart-
zen du, eta hasieran egunak, asteak, hilabeteak,
gero urteak joaten hasten dira, harik eta gero
eta zurrunbilo bizkorrago batean, bakardaderik
bakarrenean, bizitza igarotzen ari den bidearen
bazterreko ostatu bakartian bere desbizitzari
zentzua emango dion egiazko egitandi bakarra
iristen zaion arte.

GOIKOAK ETA BEHERAKOAK

Album honetako alderdirik azpimarragarriena
haren proposamen estetiko eta narratiboaren
originaltasun eta soiltasuna da. Mundua alde-
rantziz delako ikuskeratik abiatzen da, erreali-
tateak dimentsio paralelo batean dukeen ha-
lako islatik. Eta bizimodu erabat desberdinak
eta antagonikoak daramatzatelako ideiatik
abiatu beharrean, bizikide eta osagarriak diren
mundu partekatuak direlako planteamendua
da aurkezten zaiguna.

BILBOKO HISTORIA

Bilbori buruzko liburu-alegia honetan agert-
zen direnak baino askoz gauza gehiago esan
daitezke. Hemen kontatzen dena Bilboren
historia txiki eta laburtua da, egokia zortzi
urtetik gorako neska-mutikoek gure hiria izan
dena eta dena ikus dezaten.

MOROAK GARA BEHELAI-
NO ARTEAN?

Joseba Sarrionandiaren liburu ezberdina
duzu ?Moroak gara behelaino artean?? hau.
Bereber hizkuntzaren lehenetako gramatika
egilea den Pedro Hilarion Sarrionandiak piz-
tutako jakin-minetik abiatuz, liburua saio-lan
anitza eta sendoa da. Bertan aurkituko ditu-
zu pertsonaia historikoak eta gerla kolonialei
buruzko gogoetak, aitormen pertsonalak eta
iritzi politikoak, biografia bitxiak eta pasadizo
sinesgaitzak, hizkuntzei buruzko ideiak...

14-27 10:00-13:00/16:00-20:00
Larunbatak10:00-13:00
Zuloaga Etxea Jose Angel Areta Goiiiren argazki erakusketa

19 11:30
Biblioteca Municipal. Zuloaga Etxea. Larunbat Bat liburu bat:
Henry James "Plaza Washington" (gazteleraz)

19 20:00
Amute Auzo Elkartea Jon Plazaolaren "Tximulogia" Monologoa

19 22:00
Psylocibenea Piztiak + Simka

20 08:00
Alde Zaharra eta Amute-Kosta Hondarribiko Txistu Taldearen
alborada

20 12:30
Udaletxeko arkupeak Hondarribia Hiria Musika Bandaren kont-
zertua

20 10:00
Kirol kaia -aparkalekua- Arte azoka

23 18:00
Biblioteca Municipal. Zuloaga Etxea. Maite Franko: Ipui kontala-
riaren saioa (6-9 urteko haurrentzat)

24 15:30
Udal Liburutegia. Zuloaga Etxea. Irakurketa tailerra (Euskaraz):
Harkaitz Cano "Piano Gainean gosaltzen"

25 19:30
Paradorea Camerata Lirica taldearen Robert Schumann-en Lied
kontzertua

27 08:00
Alde Zaharra eta Soroeta. Hondarribiko Txistu Taldearen albo-
rada.

Bidasoa activa
. Bidasoa bizirik

Bidasoa biziriken “ldeiatik enpresara programak”
autoenplegua bultzatzen du

Negozio ideiaren bat baduzu edo autoenplegua lanerako alternatibat-
zat hartzen baduzu, Bidasoa bizirikek, “Ideiatik enpresara” programa-
ren bitartez ibilbide hori errazten dizu, zure eskura prestakuntzazko
hainbat tresna jarriz, tresna horiek lagundu diezazuten eta gidari gisa
erabil ditzazun enpresa berriak sortu eta bultzatzeko.

“Ideiatik enpresara” programan prestakuntza jasoko duzu; horrela,
negozio-ideia duzunetik ideia hori gauzatu arteko prozesua erraztuko
zaizu, bideragarria eta etorkizunezkoa den enpresa-proiektu bilakatu
arte. Horretarako, enpresaren kudeaketaren arloei buruzko pres-
takuntza jasoko duzu, eta balio zein ahalmen ekintzaileak garatuko
dituzu.

Programa bitan dago banatua, eta negozio berriak antzematetik
enpresa berriak sustatzeraino doan programa da.

EKIN - PROIEKTATU - SORTU

Programaren lehengo bi asteetan ekintzailearen ezaugarri pertsona-
lekin lotuta dauden alderdiak izango dira gai nagusiak, eta balio zein
trebetasun ekintzaileetan lan egingo duzu.

Izaera praktikoko prestakuntzazko hainbat jarduerak osatzen dituzte
tailerrak, lan eremu hauek dira lantzen direnak:

- Iniziatiba hartu eta gauzak gertaraztea gure ardurapean hartu.

- Balioak eta pentsakera ekintzailea

- Nola izan lehiakorra gero eta azkarrago mugitzen den mundu glo-
balizatu batean

- Bezeroarekiko eta inguruarekiko orientazioa

- Gatazken azterketa eta konponketa

- Lidergo ekintzailea

FINKATU

Ikastaroaren bigarren partea praktikoagoa da, eta negozio-ideiaren
diagnostikorako zein enpresa-plana zehazteko tresna izateko balio du.

Zure proiektuan ezagutu eta kontuan hartu behar dituzun alderdi ga-
rrantzitsuenak aztertuko dituzu (legalak, ogasunari, kokapenari, sal-
mentari eta finantzaketari buruzkoak).

201 1. urteko “Ideiatik enpresara” programa data hauetan emango da:

“Ideiatik enpresara” programan parte hartu nahi baduzu, Irungo Mi-
rarietako Ama Birjinaren kalean (Zaharren Udal Egoitzaren aurrean)
kokatua dagoen Bidasoa bizirikeko Autoenpleguaren Departamentu-
ra abiatu ahal zara. Eta 943-633937 telefono zenbakira ere deitu ahal
duzu. Gainera, zure asmoa ikastea edo negozio-ideia zein enpresa
proiektu bati hasiera ematea bada, hitzordua eskatu ahal duzu Bi-
dasoa bizirikeko Teknikari batekin, eta haren bitartez autoenplegua-
rekin lotutako edozein gairi buruzko orientazioa, informazioa eta
aholkularitza jasoko dituzu.

¥1 Ganbarako kutxa

MARINELAK HONDARTZA-FUTBOL TALDEAREN
ASPALDIKO ARGAZKIA IGORRI DIGUTE

Oraingo honetan ez dugu Udal Artxibategira jo ohiko dugun argazki kurioso edo berezi horren bila. Arkollako Albistur Enea base-
rriko Joxe Julian eta Fausto Aramendik igorri digute aspaldiko argazki hau.

Irudian, Marinelak futbol taldeko kideak ageri dira, Liga eta Kopa txapeldunak izan zirela kontatu digute eta baita Gipuzkoako
Txapelketan ere parte hartu zutela.

Argazkian ageri direnak hauek dira:Tomas Gonzalez, Manuel Ugalde, Joxelu Arbelaiz, Joxemari Lopez, Esteban Martinez eta Fausto
Aramendi (goian eta ezkerretik eskubira, hurrenez hurren). Belauniko ageri direnak, aldiz, ezkerretik eskubira, Goio Kanpandegi,
Peito Iriazabal, Migel Angel Elias, Rufino Amunarriz eta Karmelo Alza dira.

Zuen Ganbarako Kutxan ere gordeta dituzuen argazki zahar edo kuriosoak Hondarribia aldizkarian argitaratzea nahi baduzue,
bidali Udal Euskara Zerbitzura (Pampinot Kalea, 14-16ra) edo bestela, posta elektronikoaren bitartez, info@zifcomunicacion.com
helbidera.

Trukean, Hondarribiko denboraren bankua
da eta Gazteria Departamenduko Preben-
tzio Komunitarioaren Udal Zerbitzuak ku-
deatzen duen proiektua da. Trukean diruare-
kin ez ezik denborarekin funtzionatzen duen
bankua da bere helburua bazkideen artean
ekintzen hartu-emanak bultzatzea delako.

Trukean, denbora trukatzeko prest dagoen
I8 urtez gorako edozein pertsonak parte
haz dezake, denek dugulako eman eta jaso-
tzeko zerbait.

Trukean, bertan, bururatzen zaizuna edota
konpartitu nahi duzuna hartu-eman ahal da,
aukera zabala da: kultur ekintzak, kirol ekint-
zak, ikasketa informatikoak, etxeko lanak
edo etxeko konponketak, laguntza eman
nagusiei edo umeei, elkarrizketak, hizkuntza
bat ikasi, ...

Hurrengo lerroetan gaur egun ditugun
eskaintza-eskaeren adibide batzuk irakurri
dezakezue.

* Euskara mintzatzeko nire burua eskaintzen
dut.

* Ordenagailua erabiltzen
burua eskaintzen dut.

* Etxean konponketak txikiak egin ahal di-
tut.

* Ingelesarekin laguntzan behar dut.

* Behar izanez gero zure maskota paseatu
ahal dut.

* Nahi izanez gero elkarrekin paseatu de-
zakegu.

irakasteko nire

Trukearen adibidea: Mirenek lan bat or-
denagailuz egin behar du. Trukean-era
hurbiltzen da laguntza eske. Isabel infor-
matika inguruko ezagutzak banatzeko
aurkeztu da. Trukean-etik Isabeli deitzen
diote eta Miren eskaeraren berri ematen
zaio. Isabelek trukea onartzen du eta Mi-

TRUKEAN

renekin eguna eta ordua adosten du.

Trukea bukatu ondoren, Mirenek Isabeli
trukean inbertituriko denboraren balorea
duen txekea eskuratzen dio. Isabelek txe-
kea denboraren bankura ematen du eta
bere denboraren kontuan sartzen diote.
Aurrerago, Isabelek koadro batzuk zintzi-
likatzeko laguntza behar du eta Trukean-
era hurbiltzen da laguntza eske. Prozesua
berriro hasten da; bere denbora kontuan
duen balorea erabiltzen du trukea or-
daintzeko.

Hilero, Egin Egon Toki-tik “Trukean Bole-
tina” argitaratzen da une horretan dau-
den eskaintzekin eta eskaerekin, baita
intereseko berriak, bazkideek egindako
artikuluak, bazkideen topaketen inguruan
notiziak eta hilero antolatzen diren ekint-
zak eta tailerren inguruko berriak: sukalde
tailerra, sormen tailerra, zine-forum...

Bestalde, hilaren azkeneko ostegunetan
“Bazkideen topaketak” burutzen dira, ba-
zkideen artean elkar ezagutzea eta hartu-
emanak bultzatzea helburua dutelarik.

Prebentzio komunitarioa Y¥i

Trukean 2009ko azaroan ateak zabaldu
zituenetik 20 bazkide ditu. Orain arte
123 ordu hartu-eman dira, 53 hartu-
eman ezberdin gauzatu direlatik: pasea-
tu, informatika klaseak, frantsesa mint-
zatzea, euskara, arte-lanak, kakorratz
ikastea, ...

Informazio gehiago nahi izanez
gero:

- EGIN EGON TOKIra jo dezakezue,
Kale Nagusia, 8

- PREBENTZIO KOMUNITARIOko
UDAL ZERBITZUra, Harresilanda, 3
atzeko aldea.

- http://gizalaguntza.blogspot.com bisi-
tatu dezakezue

- 943 114 000 telefonora deituz edota
trukean@gmail.com helbide elektro-
nikora idatziz.

Egin Egon Toki ordutegia: Astearteetan
10:00tik 12:30ak arte
Ostegunetan: |6:00tik 18:30ak arte.

11 Lehiaketa

ERABILERA BERRIA DUTE PUNTALEAN DAGOEN
ERAIKIN HONETAKO BEHE ALDEKO LOKALEK

Argazikian ageri den Puntaleko inguruko eraikin honetan, behe aldeko lokalek erabilera berri estreinatu dute azken egunetan.
Hilabete honetako lehiaketaren galdera hauxe da: Zertarako erabiliko dira instalazio berri horiek?

Erantzuna daukazuenean, bidali Udal Euskara Zerbitzura posta bidez, zure izen-abizenak, helbidea eta telefonoarekin batera. He-
Ibidea, Panpinot kalea 14-16 da. Azken eguna martxoaren 5a izango da. Beko Errota jatetxean bi pertsonentzat afari bikain bat
zozketatzen da eta.

Urtarrileko lehiaketari dagokionez, askok eta askok asmatu zenuten argazkiko eraikina Psilocybenea zela, Psilocybe Musika Elkar-
tearen egoitza eta kontzertu aretoa. Eta guzti horien artean, Beko-Errrotan afaria irabazi duena MARIAN TUMAS LEGORBURU
da. Zorionak!

Saria jasotzeko, afaltzera zoazenean, eraman zurekin aldizkari hau, zure izena agertzen dela egiazta dezaten, eta zure Nortasun
Agiria erakutsi ere.

2an: UNAX Bengoetxea Antsizar, Usurbilgo Jesus Maria eta Lezoko Eideren semea.

3an: VICTORIA Vasylshyn, Volodymyr-ko (Ukrania) eta Ukraniako Lynbour-en alaba.

3an: IKER Gutierrez Jaurrieta, Hondarribiko Mikel eta Irungo Amaiaren semea.

S5ean: IRATI Gonzalez Marafion, Arrecifeko (Las Palmas) Urko eta Donostiako Izaskunen alaba.

|3an: HIBA Zakari Mzerda, Taza-ko (Maroko) Mohammed eta Donar Taddait-eko (Maroko) Soumiaren alaba.
| 5ean: MARTINA Lastra Pardo, Santiago-ko (Txile) Ismael Angel Adrian eta Santiago-ko (Txile) Maria Joseren alaba.
I 5ean: AIMAR Fanlo Gonzalez, Irungo Arturo Jose eta Donostiako Maria del Pilaren semea.

| 7an: JULEN Ortiz Rodriguez, Pasai Donibaneko loritz eta Hondarribiko Enararen semea.

|7an: NORA Gonzalez Calleja, Donostiako Igor eta Irungo Nerearen alaba.

[9an: MARTIN Lozano Lazcoz, Carlos eta Ainhoaren semea.

20an: MANEX Kerexazu Aramendi, Gasteizko Roberto Miguel eta Hondarribiko Monicaren semea.

25ean: ENEKO Alvarez Santos, Errenteriako Denis eta Hondarribiko Mariaren semea.

27an: GALDER Eizagirre Guenaga, Hondarribiko Gorka eta Irungo Oihaneren semea.

30an: DARIA IRAULTZA Peligero Sanchez, Donostiako Taniaren alaba.

| 5ean: JEAN CLAUDE Moll, Norrion-goa (Algeria), eta MARIA ENCARNACION Gutierrez Castro, Irungoa.
29an: BORJA Gonzalez Jimenez, Donostiakoa, eta ANA GRISEL Amador Alvarez, Tegucigalpa-koa (Honduras).

2an: JOSE Galarza Ugartemendia, Hondarribikoa, 70 urte, Arkollako, Galarzaenean.

3an: REGINO Kanpandegi Olaziregi, Hondarribikoa, 83 urte, Bernat Etxepare kalean.

7an: APOLINAR Larrarte Tife, Hondarribikoa, 7| urte, San Pedro kalean.

I3an: JOSEFA Orfo Boada, La Fregeneda-koa (Salamanka), 57 urte, Ama Guadalupekoa kalean.
I 4an: MARIA ANGELES Saez Goenaga, Irungoa, 76 urte, Gibeleta kalean.

| 5ean: BERNARDINA Virto Olaskoaga, Hondarribikoa, 84 urte, Zuloaga kalean.

| 5ean: JOAQUIN Bengoetxea Agirretxe, Hondarribikoa, 77 urte, Irunen.

| 7an: MARIA PAZ Gracia de Torices, Reinosa-koa (Kantabria), 88 urte, Gibeletan etxadian.
20an: JOSE Ugartemendia Olaskoaga, Hondarribikoa, 91 urte, Zimisargako Txiplacaundi baserria.
22an: CARMEN BEGONA Gonzalez Martinez, Hondarribikoa, 68 urte, San Pedro kalean.
24an: JESUS Barandiaran Agirrebengoa, Altsasuakoa, 84 urte, Axular kalean.

26an: MARIA ANGELES Llona Muruaga, Erandiokoa (Bizkaia), 95 urte, San Gabriel Egoitzan.

Demografia ki

Altak:  Jaiotzak: 14, eta kanpotik etorriak: 66 Bazkide berriak:
Bajak:  Hildakoak: 12, eta herritik joanak: 56

-12 gizon eta |7 emakume.
Biztanle kopuru orokorra: 16.572 bizilagun.

- Horietatik 19 heldu eta 10 haur.

Fermin Olaskoaga

| Uriarricko eguraidioren doruak |

Ekarri diren liburu berriak:
Tenperaturarik gorena:... 20,0° C, hilaren 6an.

Tenperaturarik beherena:...........co..coevuerveeeverveesveesssessseesseeens -2,5° C, hilaren 24an. - 30 euskaraz, |39 gaztelaniaz eta |3 bes-

telakoak.

- Guztira: 182 liburu.

Mailegatutako liburuak:

- 376 euskaraz, 1932 gaztelaniaz eta 96
bestelakoak.

- Guztira: 2404 liburu.

Gehien mailegatutako liburuak:
Haurrak:

Euskeraz: ARTETXE, Miren.- Hizkirimiri.
GaztelaniazzMALLORQU, José.- El coyote.
Helduak:

Euskeraz: LERTXUNDI, Anjel.- 3 Mariak.
Gaztelaniazz  NAVARRO, Julia- Dime

quien soy.

Txitxarroa (Trachurus trachurus): 5.225,70 kilo.
Sardina (Sardina Pilchardus): 10.848,90 kilo.
Bestelakoak: | 1,80 kilo.







